BANDA MUNICIPAL DE MÚSICA DE SANTIAGO
A Banda Municipal de Música de Santiago de Compostela é unha das máis antigas de Galicia, xa que nace en 1849 e perdura nos nosos días. Foi un centro educativo para a formación de instrumentistas, xa que a ela acudiron durante moitos anos os nenos acollidos na Casa Hospicio, paliando en parte as restricións educativas no ámbito musical que sufría a poboación infantil máis desfavorecida, e que en moitos casos supuxo un medio de vida para moitos deles.

Durante os primeiros anos é unha agrupación de aficionados, ata que en 1876 o Concello decide facerse cargo dela e comeza a profesionalizarse. Unha das súas actividades máis importantes eran os concertos, denominados paseos, na Alameda ou na Rúa do Vilar, o que supón o traslado da música das veladas privadas a un ámbito público onde poden gozar del cidadáns de todos os estamentos sociais. Actúa tamén nas festas e nas procesións de Semana Santa. A Banda Municipal de Música cumpre unha importante función social, xa que amplía a pouca oferta musical existente na cidade, e acerca a mesma a toda a poboación durante moitos anos, función que segue a cumprir na actualidade.

Son cinco os directores que figuran ao fronte nos seus comezos: Andrés Gómez Cidre, que a dirixirá desde 1864 ata 1891; Manuel Chaves, desde 1892 ata 1894; desde Eusebio Alíns desde 1894 ata 1895. En 1895 faise cargo da agrupación Juan María López, que a dirixirá ata a chegada de Francisco Martínez Martínez en 1907, e que permanecerá no cargo ata 1920. Nos anos 30 faise cargo da agrupación Ignacio Rodríguez, que lle da un  carácter máis militar, e posteriormente, Ricardo Fernández Carreira e Bernardo del Río Parada. Nesas datas contaba con 51 músicos. Nos corenta e principio dos cincuenta serán directores o valenciano José Goterris e o alacantino Moisés Davia Soriano. Máis adiante será dirixida polo musicólogo Pedro Etchevarría Bravo, e en 1957, faise cargo da dirección Amador José Santos Bartolomé, que permanecerá na mesma ata a súa xubilación en 2007. Entre 2007 e 2009 realiza as funcións de dirección o 2º director, Casiano Mouriño Maquieira. En 2009 é seleccionado, entre outros aspirantes,  Xosé Carlos Seráns Olveira, director actual.

Na actualidade realiza os seus concertos no Teatro Principal, na temporada de inverno, e na Rúa do Vilar na temporada de verán. Conta con 38 compoñentes e a súa actividade basease fundamentalmente nos concertos dominicais ao longo de todo o ano, concertos de verán os xoves e domingos, concertos didácticos en período lectivo, nos que participan centos de rapaces de Santiago e bisbarra, intercambios culturais, e todos aqueles actos protocolarios para os que sexa requirida polo Concello. 

Concellaría de Cultura
BANDA MUNICIPAL DE MÚSICA

DE SANTIAGO

Director: X. Carlos Seráns

PROGRAMA

       Ponteareas (p.d.)
R. Soutullo
       Alborada Galega
P. Veiga
       Airiños Aires (rapsodia galega)
G. Freire
       A Boda de Luís Alonso (intermedio)
G Giménez
       Trombóns Bravos 
E. Löffler
Solistas

Daniel Portas González
Daniel Sánchez Barrán
 Cesáreo Pombo Cabanas

       A Festa das Trompetas
L. Anderson
Solistas
Jesús Iglesias Álvarez
Juan Lois Diéguez
José Manuel Ces García
Próximo concerto: Domingo 6  de novembro

Obras de Laguarta, Dorado, Brage, Taléns e Tchaikovsky
26 de novembro de 2009

   Residencia Volta do Castro, 17:00 h.

